
Dengan nama Allah yang Maha Pemurah
lagi Maha Pengasihani.

Alhamdulillah, syukur atas rahmat dan
limpah kurnia Nya Buku Najah dapat
dihasilkan dengan sokongan daripada
seluruh warga Kolej Komuniti Segamat 2.
Setelah perbincangan serta cetusan ilham
daripada Pengarah, buku Najah telah
diterbitkan dengan menghimpunkan para

Alumni dari Kolej Komuniti Segamat 2 yang

telah berjaya dalam bidang yang diceburi.
Benarlah kata-kata "tidak penting di mana
anda bermula, tetapi di mana anda
berakhir". Kejayaan para Alumni menjadi
sumber inspirasi kepada kita bahawa
dengan tekad dan keazaman yang teguh,
kejayaan  pasti  menjadi  kenyataan.
Diharapkan buku Alumni yang pertama ini
menjadi pemangkin semangat kepada
pelajar  kolej komuniti untuk terus
cemerlang pada masa hadapan. Akhir
kalam daripada saya, terima kasih
diucapkan kepada semua yang terlibat
secara langsung mahupun tidak langsung
sepanjang proses penulisan buku Najah ini.

Sekian,
Nur Hafidzah binti Muhamadan

PRAKATA

Pertama-tama kita panjatkan puji dan syukur kepada
Tuhan Yang Maha Esa atas rahmat dan kurnia Nya
sehingga buku berjudul Najah Success Story KKS2
Vol. 01 berjaya diterbitkan pada tahun 2020. Saya
amat berbesar hati dan berterima kasih kepada semua
yang terlibat dalam menghasilkan buku Najah Success
Story KKS2 Vol. 01 ini. Nama Najah telah dipilih adalah
berdasarkan kepada maksud Najah dalam Bahasa
Arab iaitu kejayaan. Buku ini menghimpunkan Alumni
KKS2 yang telah mencapai kejayaan dalam pelbagai
bidang yang diceburi.

Dasar TVET negara sentiasa komited dalam usaha
membangun dan mewujudkan persekitaran pendidikan
tinggi ke arah menghasilkan pusat ilmu yang unggul
serta insan yang kompeten, berinovasi serta berakhlak
mulia bagi memenuhi keperluan negara dan
antarabangsa.

Selaras dengan itu, Kolej Komuniti Segamat 2
merupakan salah satu institusi TVET yang telah
diberikan peranan untuk membangunkan modal insan
yang berkualiti ke arah memacu pertumbuhan ekonomi
negara agar visi dan misi TVET negara tercapai.

Diharapkan dengan adanya buku ini, ia menjadi wadah
untuk berkongsi ilmu pengetahuan, pengalaman dan
kerjaya alumni-alumni KKS2 kepada semua pihak yang
tertarik dan meminati dunia pendidikan TVET. Secara
tidak langsung budaya kemahiran, teknologi dan
keusahawanan dapat disampaikan kepada komuniti
menerusi buku ini. Semoga buku ini memberi
bermanfaat kepada kita semua.

Akhir sekali, saya ingin merakamkan penghargaan
kepada semua pihak yang terbabit dalam penyediaan
Buku Najah Success Story KKS2 Vol. 01. Saya percaya
buku ini juga akan menjadi rujukan yang penting dan
berguna dalam usaha meningkatkan kualiti pendidikan
TVET kepada warga kolej dan komuniti di luar sana.

LATAR BELAKANG

Pada 5 Julai 2000, Jemaah Menteri telah
mempertimbangkan Memorandum No.398/2225/00
yang telah dikemukakan oleh Menteri Pendidikan
tentang konsep penubuhan dan pelaksanaan kolej
komuniti di setiap kawasan parlimen.

Kolej Komuniti Kementerian Pendidikan Malaysia akan
menjadi institusi yang menyediakan keperluan latihan
dan kemahiran pada semua peringkat dan memberi
peluang pendidikan kepada lepasan menengah
sebelum ke pasaran tenaga kerja atau melanjutkan
pendidikan ke peringkat yang lebih tinggi.

Sebanyak 10 buah kolej komuniti rintis mula beroperasi
pada pertengahan Jun 2001 dan 2 buah lagi pada
bulan Disember 2001. Sehingga tahun 2007, sebanyak
35 buah kolej komuniti telah beroperasi di seluruh
negara. Lebih banyak kolej komuniti sedang dirancang
pembinaannya secara berfasa dalam Rancangan
Malaysia ke Sembilan (RMK-9) bagi membuka lebih
banyak peluang kepada masyarakat setempat untuk
meningkatkan ilmu pengetahuan dan kemahiran selaras
dengan objektif penubuhan kolej komuniti. Pada Mac
2004 Kolej Komuniti Kementerian Pendidikan Malaysia
ditukarkan di bawah naungan Kementerian Pengajian
Tinggi Malaysia.

Kolej Komuniti Segamat 2 yang terletak 10 kilometer
daripada bandar Segamat telah ditubuhkan pada 1
Mac 2003. Pada mulanya Kolej Komuniti Segamat 2
beroperasi dengan menumpang di Sekolah Menengah
Sri Jementah. Pada 14 Julai 2006, Kolej Komuniti
Segamat 2 telah berpindah ke bangunan sendiri yang
terletak berhampiran pekan Batu Anam, Segamat.

Kolej Komuniti Segamat 2 menawarkan 3 program sijil
iaitu Sijil Teknologi Elektrik, Sijil Teknologi Maklumat
dan Sijil Teknologi Senibina. Di samping itu, satu
program diploma ditawarkan pada tahun 2014 dan
istimewanya adalah ia satu-satunya program yang
ditawarkan di Malaysia icitu Diploma Teknologi Solar
Fotovoltan.

PRINSIP HIDUP

Jangan malu untuk bertanya

Sentiasa mencuba benda baru

HANI 2020




UMMUL HANI

B I NJA
HARIS

PENGURUS BESAR SYARIKAT PRIMA CUBE SDN. BHD &

INSPIRASI KEJAYAAN

Tun Mahathir merupakan idola dan sumber
inspirasi kejayaan saya.
Kisah suka duka beliau sebelum
melibatkan diri dalam bidang politik amat
saya kagumi.
Selain itu, ibu juga merupakan sumber
inspirasi
dalam hidup saya kerana ibu tidak
pernah mengalah dalam membesarkan
kami adik
beradik. Ibu mengajar kami untuk
bercakap baik dengan semua orang dan
berusaha tanpa jemu.
Penceraian ibu bapa
juga telah menjadikan saya seorang yang

kuat semangat dan tabah dalam
mengharungi kehidupan serta tidak
menjadikan kekurangan dalam hidup

sebagai halangan untuk berjaya.

THIRTYLINE ENTERPRISE

BIODATA

Nama : Ummul Hani binti Haris

Tarikh Lahir : 7 Oktober 1984

Status : Berkahwin dan mempunyai 3 Anak
Tempat Lahir : Kuala Lumpur

Bilangan adik-beradik : Anak ke 6 dari 9 beradik

Nama Ibu : Azimah binti Sukor

Nama bapa : Haris bin Mohd Yasin

Bidang Pengajian : Senibina

Tahun Tamat Pengajian: 2005

Pekerjaan :Pengurus Basar Syarikat Prima Cube &
Thirtlyline Sdn Bhd

LATAR BELAKANG AKADEMIK

Sekolah Menengah Kebangsaan Munshi Ibrahim Labis (2001)
Sijil Pelajaran Malaysia
Penglibatan: Wakil hoki peringkat daerah bawah 18 tahun

Kolej Komuniti Segamat 2 (2005)

Sijil Pelukis Pelan Senibina

HPNM : 3.13

Penglibatan: Wakil sukan badminton peringkat Kolej Komuniti
Negeri Johor

Universiti Teknologi Malaysia (UTM SPACE)- (2013)
Diploma Business Management
Pencapaian: Kelas Pertama

Anugerah dan Pencapaian

Tokoh Persilatan Srikandi Negara ( Tun Puteh ) yang
disempurnakan oleh ke bawah Duli Yang Maha Mulia
Pemangku Raja Pahang Tengku Mahkota Abdullah Al Haj Ibni
Sultan Haji Ahmad Shah Al-Musta’in Billah (Penaung Di Raja)
pada 13 Mei 2017

Dijemput untuk ditemubual sebagai Ikon Wanita dalam
rancangan Selamat Pagi Malaysia pada 22.8.2017.

Penerbitan:

Berita Harian (2017, Jun 16) Ummul Hani Teroka Bidang
Dikuasai Lelaki.

Metro (2017, Mei 28) Kerja Amal Damaikan Jiwa.

Sebelum memulakan perniagaan sendiri, pekerjaan terakhir
saya adalah di syarikat perbankan. Setelah meletakkan
jawatan, saya mengambil keputusan untuk menceburi bidang
perniagaan telekomunikasi yang jarang diceburi oleh wanita di
mana ianya merupakan satu cabaran yang besar bagi diri saya.

Berbekalkan pengalaman bekerja sebagai kerani dibeberapa
buah syarikat serta ilmu yang dipelajari semasa di IPTA, saya
telah menubuhkan syarikat telekomunikasi iaitu Thirtyline
Enterprise dengan 5 orang pekerja pada tahun 2009. Syarikat
ini telah mula beroperasi pada awal tahun 2007 dengan 3
orang pekerja sahaja pada ketika itu. Kurangnya ilmu dalam
bidang telekomunikasi membuatkan saya ingin meneroka
bidang ini dengan Lebih mendalam.

Pelbagai dugaan yang ditempoh dalam perniagaan dan
alhamdullilah setiap tahun semakin ramai pekerja yang bekerja
di syarikat saya. Pernah mempunyai staf seramai 20 orang
untuk beberapa tahun dan kemudian syarikat mengorak
langkah apabila bekas pekerja mula menjadi subkontraktor
syarikat saya. Daripada 20 orang pekerja, 2 orang daripadanya
telah menjadi subkontraktor. Syarikat saya kini mengorak
langkah ke arah pengurusan kepada syarikat-syarikat
subkontraktor.

Sejak 5 tahun lepas saya juga telah mengambil pelajar
praktikal daripada politeknik dan juga kolej komuniti.
Alhamdullilah syarikat kami juga dapat mengorak Llangkah
dengan mempunyai subkontraktor seluruh Malaysia termasuk
Sabah dan Sarawak.

Bercerita mengenai projek, selama 12 tahun menceburi bidang
telekomunikasi ini, pada tahun 2017 syarikat kami antara yang
terpilih  menjayakan Sukan SEA bagi kerja-kerja yang
melibatkan telekomunikasi disemua tempat pertandingan
berlansung. Satu kejayaan besar bagi syarikat saya.

Selain itu perasaan teruja apabila saya telah dijemput ke
stesen RTM 1 dalam rancangan Selamat Pagi Malaysia atas
kejayaan saya sebagai Wanita lkon kerana dapat menerajui
bidang telekomunikasi yang jarang-jarang diceburi wanita.
Saya juga aktif berbasikal bagi mengekalkan kesihatan dan
mendisiplinkan diri. Akhir kata, pesanan saya untuk semua
pelajar, "buangkan rasa malu untuk mencari ilmu dan hormati
ibu bapa, guru dan ketua anda juga. Kejayaan tidak datang
bergolek, teruskan usaha tanpa jemu pasti anda akan
mendapat kejayaan, jangan tinggal solat serta selalulah
bersedekah. Letakkan satu matlamat dalam hidup kerana tiada
yang mustabhil jika kita berusaha”.




MOHAMED FIRKHAN
BIN HUSSEIN

PENGURUS SYARIKAT FIRKHAN ENTERPRISE

PRINSIP HIDUP

Sentiasa pandang ke hadapan
dan menjadi yang terbaik 1

MOHAMED FIRKH AN

BIN HUSSEIN

PENGURUS SYARIKAT FIRKHAN ENTERPRISE

INSPIRASI KEJAYAAN

Kesusahan keluarga mendorong saya
untuk tersedar dan terus merubah taraf
kehidupan kepada lebih baik. Sumber
inspirasi saya untuk berjaya adalah bapa
saya. Sewaktu saya menginjak remaja bapa
telah diberhentikan kerja. Abang saya
ketika itu ingin melanjutkan pelajaran ke

universiti. Keluarga saya kesempitan wang

tetapi bapa tidak pernah berputus asa
untuk memastikan anak-anaknya
mendapat pendidikan yang terbaik.
Walaupun susah, bapa tetap mencari
sumber kewangan bagi memastikan abang
saya dapat menyambung pelajarannya.
Saya amat terkesan dengan pengobanan
ibu dan bapa saya. Kesusahan tidak
pernah menjadi penghalang untuk mencari
ilmu. Pengobanan itulah yang menjadi
inspirasi saya untuk berjaya.

BIODATA

Nama : Muhamed Firkhan bin Hussein
Tarikh Lahir : 18 September 1991

Tempat Lahir : Johor Bahru

Bilangan Adik Beradik : Anak ke 2 daripada 3 beradik
Nama Ibu : Noormah Puteri binti Abd Wahab
Nama Bapa : Hussein bin Mohamed

Bidang Pengajian : Teknologi Elektrik
Tahun Tamat Pengajian : 2012
Pekerjaan : Pengurus Syarikat Firkhan Enterprise

LATARBELAKANG AKADEMIK

Sekolah Menengah Teknik Tanjung Puteri (2008)
Sijil Pelajaran Malaysia

Penglibatan:

Pengerusi Kadet Pertahanan Awam

Kolej Komuniti Segamat 2 (2012)
Sijil Teknologi Elektrik

MAKLUMAT KERJAYA

Nama Jawatan: Juruteknik

Nama Syarikat: NLZ Engineering

Tarikh Mula Berkhidmat: Januari 2011

Anggaran Pendapatan: RM2500-RM3000

Skop Kerja: Menyelia pemotongan bekalan elektrik dan
aduan kerosakan daripada TNB.

Nama Jawatan: Pengurus Syarikat

Nama Syarikat: Firkhan Enterprise

Tarikh Mula: 2019

Anggaran Pendapatan: RM3000-RM4000

Perkhidmatan: Pendawaian dan pembersihan rumah serta
pejabat

Nama Jawatan: Pengurus Syarikat

Nama Syarikat: FF Kitchen Enterprise

Tarikh Mula: 2019

Anggaran Pendapatan: RM3000-RM4000

Perkhidmatan: Membekal produk makanan segara ayam dan
daging masak hitam



MOHAMED FIRKHAN

BIN HUSSEIN

Masih terbayang lagi lambaian ayah dan ibu sewaktu
menghantar saya ke Kolej Komuniti Segamat 2. Dengan
berbekalkan sedikit duit belanja untuk saya teruskan
perjalanan mencari ilmu.

Saya dilahirkan dalam keluarga sederhana. Mempunyai tiga
orang adik beradik dan saya merupakan anak ke 2. Zaman
kanak-kanak tidak dirasakan susah, semuanya serba cukup
kerana pada ketika itu ayah bekerja kilang serta berjawatan.
Sehinggalah saya memasuki tingkatan 2 apabila ayah telah
diberhentikan kerja akibat desakan ekonomi. Disitulah
bermulanya episod yang sukar kepada kami sekeluarga. Ayah
dan ibu bekerja sebagai pekerja kebersihan untuk menyara kami
sekeluarga.

Kesusahan hidup tidak pernah membataskan kami adik beradik
untuk menyambung pelajaran ke peringkat yang lebih tinggi.
Selepas tamat SPM saya bekerja di kilang selama dua bulan.
Saya banyak membuat kerja lebih masa demi mengumpul duit
untuk membeli sebuah motosikal. Setelah dua bulan bekerja,
akhirnya saya berjaya membeli sebuah motosikal untuk
kemudahan saya ke tempat kerja. Pada masa yang sama juga,
saya telah ditawarkan menyambung pelajaran di kolej komuniti
dan juga di politeknik. Namun begitu saya memilih untuk
melanjutkan pelajaran di kolej komuniti kerana bidang yang
ditawarkan di politeknik adalah bidang perniagaan. Ketika itu
saya tidak berminat bidang berkeaan. Saya merasakan bidang
elektrik Llebih sesuai untuk saya. Mungkin telah tertulis takdir
saya di kolej komuniti, dengan tekad dan keazaman saya terus
menerima tawaran untuk ke kolej komuniti segamat 2.

Daripada tiada apa-apa pengetahuan asas mengenai elektrik,
saya dapat menimba ilmu yang banyak di kolej komuniti.
Banyak program-program di kolej komuniti yang dianjurkan
dapat membentuk sahsiah dan pembangunan diri yang saya
terlibat. Daripada seorang pelajar yang kurang aktif saya lebih
berkeyakinan apabila berhadapan dengan orang ramai.
Menjadi pelajar kolej komuniti merupakan kenangan manis
dalam hidup saya. Pada semester akhir saya telah menjalani
Latihan industri di TNB Johor Bahru. Sehingga kini saya masih
berkhidmat dengan TNB.

Menyentuh mengenai kerjaya, selepas beberapa hari tamat
belajar saya terus ditawarkan pekerjaan di Pelabuhan Tanjung
Pelepas. Tetapi saya mendapat kemalangan ketika
mengendalikan kren menyebabkan saya mengambil keputusan
untuk tidak menyambung pekerjaan tersebut. Rezeki saya
sejurus berhenti kerja saya mendapat tawaran kerja dengan
TNB dan masih lagi berkhidmat sehingga kini. Saya juga telah
membuka syarikat wirering dan produk makanan segera pada
tahun 2019.

Berdoa, berusaha dan bertawakal.

Sesungguhn ah tidak akan mengubah nasib suatu kaum, 1

kecu4 km(tu sendiri yang mengubah nasibnya.

HADZREN 2020 ‘

PEN. PEGAWAI BELIA DAN SUKAN

INSPIRASI KEJAYAAN

Minat dalam bidang sukan mendorong
Mohd Hadzren Redza untuk melanjutkan
pengajian dalam bidang Pengurusan
Sukan. Bekas pelajar Sijil Teknologi
Maklumat ini tidak pernah mengaku kalah
kerana apa yang penting dalam dirinya
membahagiakan kedua ibu ayah yang
telah banyak berkorban dan sentiasa
berdoa untuknya. Peluang belajar di kolej
komuniti tidak disiakan begitu sahaja.

Beliau mengambil peluang untuk menimba
ilmu sehingga mendapat keputusan yang
cemerlang. Bertitik tolak daripada situ

beliau berjaya menyambung pengajian ke
peringkat diploma. Hadzren Redza telah
membuktikan tidak penting di mana dia

bermula yang penting di mana dia

berakhir. Semoga kejayaan Hadzren dapat

memberikan inspirasi kepada pelajar kolej
komuniti. Di mana ada kemahuan di situ

ada jalan.

BIODATA

Nama : Mohd Hadzren Redza bin Norhidzam
Amin Akbar

Tarikh Lahir : 14 Mac 1991

Tempat Lahir : Gemas, Negeri Sembilan

Bil. Adik beradik : Anak Sulung daripada 6 beradik

Nama Ibu : Murni binti Abd Majid

Nama Bapa : Norhidzam Amin Akhbar

Bidang Pengajian : Teknologi Maklumat
Tahun Tamat Pengajian : 2012
Pekerjaan : Pen. Pegawai Belia dan Sukan

LATARBELAKANG AKADEMIK

Sekolah Menengah Kebangsaan Datuk Abdullah
Astana raja (2008)
SPM

Kolej Komuniti Segamat 2 (2012)
Sijil Teknologi maklumat
HPNM : 3.56

Universiti Selangor (UNISEL) (2014)
Diploma Pengurusan Sukan
HPNM: 3.09

Pencapaian dan Anugerah:

Johan Bola Sepak MASKOM Zon Selatan 2010 & 2011
Anugerah Gemilang Pelajar Peringkat Wilayah

Pemain Bola Sepak Proton FC saingan Bola Sepak Liga
Perdana Malaysia 2009/2010

Mewakili Pasukan Negeri Sembilan ke Pertandingan Bola
Sepak KPM 2008

MAKLUMAT KERJAYA

Nama Jawatan : Pen. Pegawai Belia dan Sukan

Nama Syarikat: Universiti Teknikal Malaysia Melaka (UTeM)
Tarikh Mula Berkhidmat: 2016

Anggaran Pendapatan: RM3000-RM3200



MOHD HADZREN REDZA BIN

NORHIDZAM AMIN AKBAR

“Tidak pernah kenal erti putus asa”

ltulah ayat sentiasa terpahat dalam jiwa insan bernama Mohd
Hadzren Redza bin Norhidzam Amin Akbar. Bermula dari
sekolah saya amat meminati acara sukan bola sepak sehingga
terpilih ke sekolah sukan Selangor dan Negeri Sembilan. Saya
juga terpilih mewakili pasukan Negeri Sembilan FA dan Proton
FC bagi saingan Liga Perdana musim 2008 hingga 2010
sebelum mengalami kecederaan lutut (ACL). Bermulalah episod
keinginan untuk menyambung pelajaran atas nasihat keluarga
terutama arwah datuk yang sentiasa menjadi dorongan dalam
setiap kerjaya yang diceburi. Sebelum ke kolej komuniti, saya
telah mendapat tawaran menyambung pembelajaran di UiTM
dalam bidang sukan. Tetapi keinginan untuk menyambung
pembelajaran di UiTM tidak kesampaian kerana keadaan datuk
di kampung tidak sihat dan memerlukan penjagaan serta
pemantauan.

Alhamdullilah Allah itu maha adil saya telah dipertemukan
dengan seorang insan bernama En Muhammad Radzi bin Ab
Ghani, pengarah KKS2 pada ketika itu dan terus membuka
peluang untuk saya menyambung pembelajaran dalam bidang
IT (Teknologi Maklumat) pada tahun 2010. Jarak antara rumah
ke kolej sekitar 15 km membolehkan saya berulang alik serta
melaksanakan tanggungjawab dan amanah untuk menjaga
datuk. Walaupun pada mulanya agak kecewa kerana terpaksa
bermula daripada sijil, oleh kerana mempunyai jiwa yang besar
untuk berjaya saya sentiasa memberi 100% fokus dalam kelas
serta sentiasa aktif melibatkan diri dalam setiap aktiviti di
kolej. Saya telah dipilih memegang jawatan dalam
Jawatankuasa Perwakilan Pelajar (JPP) bagi YDP dan Exco
Sukan sepanjang sesi pembelajaran 2010 hingga 2012 serta
menerima Anugerah Gemilang Pelajar Peringkat Wilayah pada
tahun 2012.

Tanpa menoleh kebelakang selepas tamat pengajian di kolej
komuniti saya terus menyambung pelajaran di Universiti
Selangor dalam bidang Pengurusan Sukan bermula 2012
hingga 2014. Alhamdullilah selepas tamat pengagjian saya
telah bertugas sebagai Penolong Pegawai Belia dan Sukan di
Kementerian Belia dan Sukan (KBS) bermula 2015 hingga 2016
dan Universiti Teknikal Malaysia Melaka (UTeM) bermula 2016
hingga sekarang.



UHAMMAD NOOR
IMAN BIN MAHIR

NETWORK ENGINNEER

M

PRINSIP HIDUP

Isekalitidak bererti gagal selamanya,

Tiada kejayaan tanpa usaha

yang tidak pernah kenal erti putus asa 1

UHAMMAD NOOR
IMAN BIN MARHIR

NETWORK ENGINNEER

M
A

INSPIRASI KEJAYAAN

Muhammad Noor Aiman merupakan anak
bongsu pasangan Noriah binti Sapaat dan
Ahmad Mahir bin Taib. Dilahirkan di
Taiping, Perak, Aiman sangat rapat dengan

keluarga dan menjadikan bapanya sebagai

idola. Sumber inspirasi beliau adalah
junjungan besar Nabi Muhammad SAW
dan Tan Sri Syed Mokhtar. Keinginan
untuk berjaya menyebabkan beliau
cemerlang dalam akademik dan kurikulum.
Kini Aiman telah menjadi Network
Engineer dan meraih pendapatan yang
lumayan. Aiman telah membuktikan apa
yang dipelajarinya mampu merubah
dirinya kepada satu tahap yang lebih baik.

BIODATA

Nama : Muhammad Noor Aiman bin Ahmad
Mabhir

Tarikh Lahir : 5 Disember 1992

Tempat Lahir : Taiping, Perak

Bilangan Adik beradik : Anak ke 4 daripada 4 beradik

Nama Ibu : Noriah binti Sapaat

Nama Bapa : Ahmad Mabhir bin Taib

Bidang Pengajian : Teknologi Maklumat
Tahun Tamat Pengajian : 2013
Pekerjaan : Network Engineer

LATARBELAKANG AKADEMIK

Sekolah Menengah Kebangsaan Tun Perak, Muar (2009)
SPM
Pencapaian: 2A-, 1B, 1C+, 1C, 6D

Kolej Komuniti Segamat 2 (2013)

Sijil Teknologi maklumat

HPNM : 3.21

Penglibatan & Pencapaian:

Pengerusi Program Anak Angkat di Chini
(kelab rukun negara)

AJK JPP

Politeknik Sultan Mizan Zainal Abidin, Dungun (2015)
Diploma Teknologi Maklumat (pengaturcaraan)
HPNM: 3.20

MAKLUMAT KERJAYA

Nama Jawatan: Network Engineer

Nama Syarikat: Grandstream Network

Tarikh Mula Berkhidmat: Feb 2016

Anggaran Pendapatan: RM3500-RM4000
Penglibatan dalam Projek:

Conduct training untuk partner @ customer baru

MUHAMMAD NOOR
AIMAN BIN MAHIR

SEBA

KISAH
LIK KEJAYAAN

Detik yang tidak akan saya lupa sebelum saya mendaftar ke
Kolej Komuniti Segamat 2 adalah rasa bersalah terhadap ayah
saya. Sewaktu saya mendapat tawaran ke kolej komuniti saya
juga menerima tawaran ke tingkatan 6. Disebabkan sekolah
tersebut terletak di Muar ayah saya ke PPD untuk memohon
pertukaran sekolah yang berhampiran dengan rumah saya di
Tangkak. Dalam perjalanan pulang terdetik di hati saya untuk
menyambung pelajaran ke kolej komuniti. Ayah saya agak
terkilan kerana saya membuat keputusan saat akhir setelah ke
Muar semata-mata untuk memohon pertukaran sekolah saya.
Saya masih ingat lagi kata-kata ayah saya “terpulanglah
kepada Aiman nak belajar di mana pun abah tidak kisah yang
penting belajarlah bersungguh-sungguh”. Bermula dari hari itu
saya bertekad untuk tidak menyusahkan ayah lagi.

Tahun pertama belajar di KKS2, agak mencabar bagi saya.
Pada ketika itu pelajar menyewa di luar kerana asrama belum
siap sepenuhnya. Saya menyewa rumah 3 bilik bersama 9
orang pelajar lain. Hanya saya seorang saja pelajar IT dan
selebihnya pelajar elektrik. Agak susah untuk saya berbincang
kerana tiada rakan sekelas yang tinggal serumah. Tahun kedua
belajar saya merupakan kumpulan pertama yang tinggal di
asrama. Pengalaman yang menyeronokkan kerana dapat
tinggal sebilik dengan rakan sekelas. Asrama pula dekat
dengan padang memudahkan pelajar untuk beriadah.

Sepanjang tempoh 2 tahun belajar di kolej komuniti, dua
jawatan penting yang saya sandang iaitu AJK Kelab Rukun
Negara dan Exco Sukan bagi JPP. Masih ingat lagi kumpulan
kami merupakan kumpulan pertama yang mengendalikan
program sendiri. Saya merupakan pengerusi untuk program
anak angkat di Chini. Bagi menjayakan program tersebut saya
perlu berulang-alik ke Chini untuk bermesyuarat dengan ketua
kampung. Penat lelah, salah faham hampir putus asa
bercampur baur pada ketika itu. Alhamdulillah semua aktiviti
yang dirancang sepanjang program berjalan lancar.
Pengalaman yang sangat bermakna dalam hidup saya.

Setelah tamat belajar di kolej komuniti saya menyambung
pengajian ke peringkat diploma dalam bidang Programming di
Politeknik Sultan Mizan Zainal Abidin, Dungun selama 2 tahun.
Setelah tamat diploma saya mula mencari pekerjaan.
Alhamdulillah setelah 6 bulan menunggu saya mendapat
tawaran pekerjaan sebagai IT support di iCIMB Bangsar. Kini
saya telah bekerja di Grandstream Network sebagai Network
Engineer. Syarikat antarabangsa yang berpusat Lost Angeles,
California. Perjalanan hidup saya tidaklah semudah yang
dilihat. Pahit getir jatuh bangun telah saya lalui tetapi saya
bersyukur Allah telah gantikan dengan sesuatu yang Llebih
baik. Apa yang saya amalkan adalah menjaga solat,
mengembirakan hati ibu dan ayah serta sentiasa bersyukur
dengan apa yang kita ada.

TEE WAN CHIN

SOFTWARE DEVELOPER

PRINSIP HIDUP

' | Usaha tangga kerjayaan,
S Jangan mendabik dada apabila telah berjaya.

=" Menjadi penghibur kedua ibu dan ayah
lemna doa mereka kunci keberkatan hidup.

TEE WAN CHIN

INSPIRASI KEJAYAAN

Ibu selalu berpesan " biar miskin harta,
jangan miskin ilmu". Ibu juga seorang yang
mementingkan pendidikan dan sering
mengalakkan anak-anaknya sambung
belajar. Saya amat terima kasih kepada ibu
kerana "memaksa" saya menyambung
pelajaran sehinggalah ke hari ini saya
masih belajar kerana saya sedari teknologi
berkembang dengan begitu pantas. Oleh
itu, saya sentiasa menambahkan ilmu

pengetahuan dalam bidang IT agar tidak

ketinggalan. Ibu merupakan sumber

inspirasi saya untuk berjaya. Tanpa
dorongan dan motivasi daripada ibu saya
tidak akan berada pada tahap sekarang.

SOFTWARE DEVELOPER

BIODATA
Nama : Tee Wan Chin
Tarikh Lahir : 6 September 1993

Tempat Lahir : Ledang, Johor

Bilangan Adik beradik : Anak sulung daripada 3 beradik
Nama Ibu : Lim Siew Ting

Nama Bapa : Tee Ah Chit

Bidang Pengajian : Teknologi Maklumat

Tahun Tamat Pengajian :2014

Pekerjaan : Software Developer

LATARBELAKANG AKADEMIK

Sekolah Menengah Kebangsaan Bukit Gambir (2010)
SPM

Kolej Komuniti Segamat 2 (2014)

Sijil Aplikasi Perisian Komputer

Pencapaian & Anugerah :

Anugerah pelajar cemerlang sempena pada Konvokesyen
Komemoratif Kolej Komuniti 2014.

Politeknik Muadzam Shah (2016)

Diploma Information Technology in Programming

HPNM: 3.45

Pencapaian dan Anugerah:

Mewakili Malaysia ke ASEAN Skill Hanoi mendapat tempat
ke 5.

Menerima anugerah kecemerlangan kemahiran pelajar
politeknik 2014

Singapore Politeknik (2020)
Specialist Diploma Full Stack Web Development
HPNM: 4.0

MAKLUMAT KERJAYA

Nama Jawatan (terkini): Software Developer

Nama Syarikat: United Microelectronic Coporation ( UMC
Singapore)

Tarikh Mula Berkhidmat: August 2019

Anggaran Pendapatan: RM9500-RM9800

Penglibatan dalam Projek:

Membangunkan applikasi untuk penguna dan mesin dalam
penghasilan micro chip

14



TEE WAN CHIN

Kisah permulaan kejayaan ini, saya ingin kongsikan bermula
daripada selepas mendapat keputusan SPM. Dengan
keputusan yang sederhana, saya telah mendapat tawaran
sambung belajar ke Kolej Komuniti Segamat 2. Walaupun saya
mempunyai peluang untuk ke IPTS, saya tidak ingin
membebankan kedua ibu bapa saya. Atas faktor ini saya telah
memilih untuk menerima tawaran ke kolej komuniti.

Setelah mendaftar di kolej komuniti, saya dapati saya adalah
pelajar tunggal perempuan berbangsa Cina di KKS2. Saya
perlu menjalani kehidupan saya bersama rakan-rakan yang
beragama Islam. Setelah bergaul dengan rakan-rakan, saya
lebih memahami tentang adat dan budaya orang Melayu.
Pada semester kedua saya di KKS2, saya telah bertanding
dalam Pertandingan Kemahiran Malaysia (PKM) atas dorongan
penyarah saya iaitu Pn Afni. Mulanya saya hanya ingin mencari
pengalaman sambil berjalan-jalan luaskan pandangan. Tidak
saya menduga niat yang mulanya hanya mencari pengalaman
akhirnya saya berjaya ke pusingan akhir dan mewakili
Malaysia dalam bidang Web Design ASEAN Skill di Hanoi pada
tahun 2014.

Rakan-rakan, saudara mara dan pensyarah berasa gembira
dan bangga di atas kejayaan saya mewakili Malaysia. Tetapi
disebalik  kegembiraan  tersebut terdetik juga rasa
tanggungjawab yang dipikul membawa harapan negara
dengan sasaran pingat emas. Walaupun saya tidak yakin saya
boleh memenangi pingat emas, tetapi saya telah berusaha
untuk memecah rekod negara dengan memenangi pingat
setelah 10 tahun tidak berjaya mendapat pingat. Saya berasa
amat kecewa kerana dengan sedikit kecuaian, saya telah
mendapat tempat ke 5 dengan perbezaan 1 markah sahaja
dengan pemenang pingat emas. Walaupun saya berasa
kecewa, tetapi saya tetap bersyukur kerana setelah memasuki
pertandingan ini, saya dapat belajar pakar negara iaitu En
Wan Jailani.

Setelah tamat ASEAN Skill, saya telah dilantik oleh Jabatan
Kemahiran Malaysia sebagai jurulatih dan panel pengubal
soalan dalam Web Design. Saya juga telah dijemput untuk
menjadi pensyarah Web Design di Kolej Komuniti Sabak
Bernam dan Politeknik Ungku Omar. Setelah menamatkan
pelajaran di Kolej Komuniti, saya telah menyambung pengajian
dalam bidang Diploma Information Technology in
Programming di Politeknik Muadzam Shah selama 3 tahun.
Setelah tamat latihan industri, saya membuat keputusan
untuk majukan kerjaya saya di Singapura.

Pertama kali berhijrah ke Singapura, mencari pekerjaan adalah
cabaran besar bagi saya kerana calon-calon daripada
Singapura kebanyakkannya mempunyai ljazah Saujana Muda
dan fasih berkomunikasi dalam Bahasa Inggeris.

Pada mulanya, saya tidak berjaya mendapatkan pekerjaan
yang saya impikan iaitu Web Designer, dan saya bekerja
sebagai Store Admin di sebuah syarikat makanan dengan gaji
SGD 1600. Setelah beberapa bulan bekerja, saya merasakan ini
bukanlah pekerjaan yang saya impikan, lalu saya meneruskan
usaha mencari pekerjaan sebagai Programmer dan akhirnya
terdapat syarikat yang ingin menerima saya. Di sinilah bermula
kerjaya saya sebagai Programer dengan gaji SGD 2000 yang
ditawarkan pada ketika itu. Cabaran terbesar saya menyertai
syarikat ini adalah saya perlu membina sistem yang bakal
digunakan di Lapangan Terbang, Changi. Saya bukan sahaja
perlu mengetahui tentang software programming, malahan
juga perlu mahir dalam networking. Untuk menambahkan ilmu
pengetahuan, saya telah memilih untuk menyambung
pelajaran ke Singapore Polythenic sambil berkerja selama 2
tahun. Setelah tamat pengajian, saya telah menerima tawaran
pekerjaan di United Microelectronic Coporate (UMC) dengan gaji
bersih SGD3200. Jawatan saya sebagai Software Engineer yang
bertanggungjawab membangunkan applikasi untuk membina
"intergrated Circuit Chip's recipe" serta membina applikasi
mengawal mesin dalam penghasilan "I.C Chips".

Impian saya pada masa hadapan adalah menyambung
pelajaran ke peringkat ljazah Sarjana Muda di National
University Singapore. Kenapa saya memilih universiti ini adalah
kerana universiti ini adalah antara sepuluh universiti terbaik di
Asia. Saya yakin, dengan HPNM 4.0 yang saya perolehi semasa
belajar di Singapore Politeknik, saya boleh menjejakkan kaki ke
universiti impian saya. Tujuan saya berkongsi cerita ini
bukanlah untuk mendabik dada, tetapi saya ingin memberikan
inspirasi kepada pelajar kolej komuniti bahawa saya juga
seorang pelajar dari kolej komuniti dan jika saya boleh anda
juga boleh melakukannya. Tidak penting di mana anda
bermula, yang penting di mana anda berakhir. Semoga anda
semua terus berjaya dan cemerlang di masa akan datang.

MMAD MUSADDIQ

MOHAMAD NOR

PELUKIS PELAN SENIBINA

BIODATA

Nama : Muhammad Musaddiq bin Mohamad Nor
Tarikh Lahir 219 Jun 1996

Tempat Lahir : Jengka, Pahang

Bilangan Adik beradik : Anak ke 11 dari 11 beradik

Nama Ibu : Hajah Hafsah binti Che Kub

Nama Bapa : Mohamad Nor bin Saman

Bidang Pengajian : Senibina

Tahun Tamat Penggjian : 2016

Pekerjaan : Pelukis Pelan

LATARBELAKANG AKADEMIK

Sekolah Menengah Vokasional Kuantan (2013)
SPM
Pencapaian: 2A 2B 2C 1D 1E
Penglibatan:
INSPIRASI KEJAYAAN Tempat ke-2 Sukan Ragbi Peringkat Sek Teknik dan Vokasional.
Arkitek Zaha Hadid merupakan sumber Kolej Komuniti Segamat 2 (2016)
inspirasi saya. Saya ingin mencapai Sijil Pelukis Pelan
kejayaan seperti beliau agar dapat memberi HPNM : 3.50
Anugerah:
Anugerah Pengarah Kolej Komuniti

manfaat terhadap negara Malaysia supaya

terus maju dengan mempunyai bangunan-
bangunan yang tersergam indah di mata Politeknik Sultan Haji Ahmad Shah, Kuantan (2019)
dunia serta dapat mengharumkan nama Diploma Senibina

keluarga, masyarakat dan negara.

MAKLUMAT KERJAYA

Nama Jawatan: Pelukis Pelan

Nama Syarikat: Hamdan Mat Architect

Tarikh Mula Berkhidmat: 3/9/2019

Anggaran Pendapatan: RM1500-RM2000
Penglibatan dalam Projek:

Membuat Lukisan Pelan Bangunan Untuk Tender
Penghantaran ke Majlis (Autoriti)

Membuat Lukisan 3D dan Lukisan Hiasan Dalaman
Membuat Lukisan Cadangan

Setelah tamat pengagjian di peringkat menengah di Sekolah
Menengah Vokasional Kuantan pada tahun 2013, saya
mendapat tawaran menyambung pengajian dalam jurusan
perniagaan di salah sebuah institusi awam, tetapi saya
menolak tawaran tersebut kerana saya lebih meminati bidang
pembinaan dan ingin mengikuti jejak langkah ahli keluarga
saya dalam bidang ini. Setelah itu, saya memilih untuk
menyambung pengajian di kolej komuniti di peringkat sijil
kerana saya merasakan kolej komuniti merupakan tempat
yang terbaik untuk saya menimba ilmu dalam bidang teknikal.

Pada tahun 2014, alhamdulillah saya mendapat tawaran
menyambung pengajian ke Kolej Komuniti Segamat 2 dalam
bidang Sijil Pelukis Pelan Senibina. Ibarat pucuk dicita ulam
mendatang, tawaran tersebut amat bertepatan dengan impian
saya. Sekurang-kurangnya Llaluan untuk mencapai hasrat
menjadi salah seorang arkitek terkenal di Malaysia semakin
dekat. Saya ingin menjadi seperti Ar. Hijjas Kasturi yang pernah
mengharumkan nama negara dengan membina bangunan
ikonik.

Pada mulanya saya adalah seorang yang pemalu untuk
berhadapan dengan ramai orang dan sering merasa kurang
keyakinan diri. Ketika saya menyambung pengajian di Kolej
Komuniti Segamat 2, saya telah dilatih dan digjar untuk
menghilangkan perasaan malu untuk berada dikhalayak ramai
malahan saya juga diajar untuk meningkatkan keyakinan diri.
Di sana, banyak ilmu yang saya pelajari dalam bidang
senibina. Antara kenangan terindah saya ketika belajar di Kolej
Komuniti Segamat 2 adalah salah satunya apabila saya diberi
kepercayaan dilantik sebagai Pengerusi Unit Pelukis Pelan
Senibina dan pada masa yang sama saya telah dianugerahkan
Sijil Kecemerlangan Anugerah Pengarah.

Pada Oktober 2015, saya telah menamatkan pengajian di kolej
komuniti dan kemudian pada Disember 2015 saya ditawarkan
untuk menyambung pengajian di peringkat Diploma Senibina
selama 3 tahun di Politeknik Sultan Haji Ahmad Shah,
Kuantan.

Bagi saya, kolej komuniti merupakan institusi yang terbaik
untuk permulaan seseorang menceburi bidang kemahiran &
teknikal. Selain itu, kolej komuniti juga merupakan laluan yang
terbaik untuk menyambung pengajian sehingga peringkat yang
lebih tinggi. Kini saya telah menamatkan pengajian di
peringkat Diploma Senibina di Politeknik Sultan Haji Ahmad
Shah, Kuantan dan majlis konvokesyen saya telah pun
berlangsung pada 16 Julai 2019 yang lalu.

Siapakah dia dan siapakah aku,
kenapa dia boleh?

4 \ Dan kenapa aku tak boleh?

NAZATUL SYARI
BINTI AHMAD SHA

JUNIOR SITE ENGINEER

RA
HB

BIODATA

Nama : Nazatul Syahira binti Ahmad Shahbri
Tarikh Lahir 212 Jun 1996

Tempat Lahir : Melaka

Bilangan Adik beradik : Anak sulung dari 3 beradik

Nama Ibu : Rohani binti Bunirin

Nama Bapa : Ahmad Shahbri bin Mamat

Bidang Pengajian : Senibina

Tahun Tamat Pengajian : 2016

Pekerjaan : Junior Site Engineer

LATARBELAKANG AKADEMIK

Sekolah Menengah Vokasional Kuantan (2013)
SPM

Pencapaian: 2A 2B 2C 1D 1E

Penglibatan:

Kadet Polis Peringkat Kebangsaan

INSPIRASI KEJAYAAN Olahraga Peringkat daerah

Bola Jaring Peringkat Daerah

Sumber inspirasi saya adalah ibu dan ayah ) )
Bola Baling Peringkat daerah

saya, mereka adalah kekuatan saya,

sentiasa menyokong kejayaan anak- Kolej Komuniti Segamat 2 (2016)

anaknya. Tidak kira apa juga yang kami Sijil Pelukis Pelan senibina

adik beradik minat mereka tetap ada untuk

memberi sokongan. Atas doa dan kekuatan Penglibatan:
semangat ibu dan ayah membakar Bola tampar MASKOM Johor
semangat saya untuk terus berjaya. Bola Jaring Peringkat Kolej

Politeknik Merlimau, Melaka (2020)
Diploma Kejuruteraan Awam
HPNM: 3.2

MAKLUMAT KERJAYA

Nama Jawatan: Junior Site Engineer
Nama Syarikat: EK BUILD SDN BHD
Tarikh Mula Berkhidmat: Disember 2019
Anggaran Pendapatan: RM3000-RM3500
Penglibatan dalam Projek:

Projek Perumahan

Kunci hidup saya adalah dengan kata-kata ayah
saya “Bersusah-susah dahulu, bersenang-senang kemudian,
ayah berkeras macam ni bukan untuk ayah tetapi untuk anak-
anak ayah nanti supaya tak susah macam ayah, ayah nak
anak-anak ayah berjaya" ya! sampai ke hari ni saya pengang
kata-kata ini.

Saya ingin berkonsi cerita saya bermula selepas SPM. Dengan
keputusan 2A, saya cuba untuk daftar UPU dengan memohon
mana-mana IPT yang dapat. Apabila keputusan UPU
diumumkan, saya memberitahu ayah dan ibu bahawa saya
ditawarkan ke Kolej Komuniti Jelebu. Setelah berbincang
dengan keluarga, ayah inginkan saya belajar di Kolej Komuniti
Segamat 2 kerana mempunyai kemudahan asrama dan
berdekatan dengan rumah saudara-mara saya sebelah ibu.
Saya memohon pertukaran kolej dan akhirnya permohonan
saya diluluskan. Dipendekkan cerita saya telah mendaftar
masuk ke Kolej Komuniti Segamat 2 pada bulan Julai 2014.
Rakan seperjuangan kebanyakkan melanjutkan pelajaran ke
UiTM dan Politeknik, tetapi ayah dan ibu memberi sokongan
kepada saya dengan kata-kata tiada salahnya bermula
daripada sijil, jika cemerlang ada peluang lagi untuk ke
peringkat diploma pula. Di kolej komuniti saya mengambil
bidang Senibina. la merupakan satu cabaran baru buat saya
kerana di sekolah menengah saya belajar rekaan dan jahitan
pakaian. Semasa bermulanya kelas, pensyarah menerangkan
silibus pembelajaran melibatkan senibina dan saya merasakan
ia masih lagi berkaitan dengan apa yang saya belajar di
sekolah dulu, cuma di sekolah saya belajar mereka pakaian, di
kolej komuniti saya belajar mereka bentuk bangunan.
Alhamdulillah saya berjaya menamatkan pelajaran pada
bulan September 2016. Setelah tamat latihan industri saya
mendaftar UPU bagi menyambung pengajian di peringkat
diploma. Berkat doa ibu bapa, saya ditawarkan ke Politeknik
dalam bidang Diploma Kejuruteraan Awam bagi sesi Disember
2015.

Kini saya telah tamat belajar diploma dan menunggu untuk
konvokesyen pada tahun 2020. Saya juga telah bekerja di
syarikat di mana saya menjalani latihan industri sebagai Junior
Site Engineer dengan gaji kasar RM 3000. Tetapi saya tidak
sempat berkongsi kejayaan ini bersama arwah ayah saya, ayah
saya telah kembali ke rahmatullah pada 7 March 2019.
Walaupun tidak dapat merasai kejayaan anaknya di dunia,
Insyaallah satu hari nanti dapat bersamanya di Syurga.
Kejayaan saya ini saya kongsikan bersama dua adik saya yang
turut mengikut jejak saya belajar di Kolej Komuniti Segamat 2.
Semoga cerita saya dapat menjadi inspirasi kepada pelajar
kolej komuniti. Teruskan mencipta kejayaan di kolej komuniti.



MUHAMMAD RAFIE BIN
MOHAMED
SAHARUDDIN

JURUTEKNIK TNB

PRINSIP HIDUP

\\ ' Sentiasa positif dalam apa juga situasi,
#n pasti ada hadapi dengan tenang dan redha,
4 Lakukan yang terbaik, jadi yang terbaik.

MUHAMMAD RAFIE Bd'N
MOHAMED

SAHARUDDIN

JURUTEKNIK TNB

INSPIRASI KEJAYAAN

Muhammad Rafie bin Mohamed
Saharuruddin merupakan alumni Sijil
Pemasangan Elektrik, Kolej Komuniti

Segamat 2. Dengan kemerlangan akademik
di Kolej Komuniti beliau ditawarkan
menyambung pengajian di peringkat

diploma Kejuruteraan Elektrik di Politeknik
Mersing, Johor. Keluarga merupakan
sumber inspirasi beliau untuk berjaya.

Sentiasa komited dalam melakukan tugas,

Rdfie telah diterima bekerja sebagai

juruteknik di Tenaga Nasional Berhad.
Rafie telah membuktikan graduan TVET
memberi kelebihan kepadanya dalam
bidang pekerjaan.

BIODATA

Nama : Muhammad Rafie bin Mohamed Saharuddin
Tarikh Lahir : 4 April 1994

Tempat Lahir : Masai, Johor

Bilangan Adik Beradik : Anak ke 4 daripada 5 beradik

Nama Ibu : Azizah binti Adam Hussein

Nama Bapa : Mohamed Saharuddin bin Mohd Shuib
Bidang Pengajian : Pemasangan Elektrik

Tahun Tamat Pengajian : 2016

Pekerjaan : Juruteknik di Tenaga Nasional Berhad

LATARBELAKANG AKADEMIK

Sekolah Menengah Kebangsaan Dato Jaafar (2011)
SPM

Pencapaian:

3B 4C 2D

Kolej Komuniti Segamat 2 (2016)

Sijil Pemasangan Elektrik

HPNM : 3.91

Pencapaian dan Anugerah:

Anugerah Pengarah Ambilan Mac 2014
Anugerah Khas Pelajar (Sukan)

Politeknik Mersing Johor - (2020)
Diploma Kejuruteraan Elektrik
HPNM : 2.93

MAKLUMAT PEKERJAAN

Nama Jawatan: Juruteknik TNB

Jabatan: Grid (Transmission)

Unit : Lines and Cable

Nama Syarikat: Tenaga Nasional Berhad

Tarikh Mula Berkhidmat: 18 Julai 2019

Anggaran Pendapatan: RM2500-RM3000

Penglibatan dalam Projek:

Supply & Instalation of 230 kv Submarine Power cable.

Terlibat Dalam Kerja-Kerja Horizontal Directional Drilling (HDD).
Penguatkuasaan 3rd Party Menceroboh Laluan Kabel Bawah
Tanah 132 kv Sediaada.

Melakukan kerja-kerja Ujian Pulse Discharge & Maintenance Kabel
132 kv.

MUHAMMAD

Impian untuk melanjutkan pelajaran ke peringkat tertinggi
mula aku simpan semenjak aku melangkah masuk ke Tingkatan
5, selepas rakan-rakanku bercerita tentang perjalanan hidup
selepas SPM. “Sekiranya di tangan kamu ada benih kurma dan
kamu tahu esok akan berlaku kiamat, maka hendaklah kamu
menanam dan jangan biarkan kiamat berlaku tanpa kamu
menanam benih itu.” (Hadis Riwayat Imam Ahmad).

Hadis ini sering aku jadikan pedoman dalam hidup untuk
mengingatkan diriku yang sejauh mana pun waktu berlalu, aku
masih belum terlambat untuk mengubah haluan hidupku.
Walaupun hanya beberapa bulan sebelum peperiksaan SPM,
aku tetap berazam untuk mendapat tempat dalam [PTA
mahupun IPTS. Aku berusaha keras menelaah buku-buku
pelajaran, membuat Llatih tubi, ke sana ke mari aku
mendapatkan contoh-contoh soalan SPM yang lepas. Aku tidak
jemu bersemuka dengan guru-guru untuk mendapatkan
jawapan bagi setiap persoalanku. Akhirnya, selesai aku
menjawab kertas akhir peperiksaan SPM. Hati aku tidak tenang,
aku tidak berpuas hati dengan segala jawapan aku. Namun
aku berserah sahaja pada yang Maha Esa, moga rezeki
berpihak pada aku.

Sementara menunggu keputusan SPM, aku bekerja separuh
masa sebagai “Charge-man” di hotel The Zone Johor Bahru
bersama sahabatku. Hari demi hari berlalu, akhirnya keputusan
SPM di tangan aku. Alhamdulillah, walaupun tidak seperti
yang aku jangkakan, aku tetap bersyukur kerana keputusan
aku tidaklah terlalu merosot. Demi merealisasikan hasrat
hidupku, aku meneruskan langkah dengan mengisi permohonan
untuk melanjutkan pelajaran ke Politeknik. Pada masa yang
sama, aku masih lagi bekerja separuh masa. Keputusan
permohonan pun keluar, seorang demi seorang rakanku
melanjutkan pelajaran. Ada yang ke Universiti awam, dan ada
yang ke Politeknik. Nampaknya tiada rezeki bagiku, haluan yg
aku impikan kian pudar.

Aku hampir berputus asa selepas tiba giliran sahabatku yang
bekerja bersama aku melanjutkan pelajaran. Aku tetap
berusaha untuk melanjutkan pelajaran dengan aku mengisi
permohonan ke-2. Suatu hari, aku menyemak permohonanku
dan aku dapati permohonanku diterima. Tetapi aku ditawarkan
ke Kolej Komuniti dalam jurusan Sijil Pemasangan Elektrik. Aku
terima tawaran tersebut, walaupun bukan lah impianku untuk
melanjutkan pelajaran ke Kolej Komuniti. Tapi aku tahu,
selepas aku tersungkur, inilah langkah pertama untuk aku
terus menentukan masa hadapanku.

Selepas tamat pelajaran di Kolej Komuniti, aku bekerja sebagai
“Technician” di Renaissance Hotel Johor Bahru. Impian untuk
aku melanjutkan pelajaran ke Politeknik masih membuak,
sekali lagi aku mengisi permohonan untuk melanjutkan
pelajaran. Syukur ke hadrat Illahi, akhirnya impianku tercapai.
Walaupun aku hanya boleh mendaftar pada pengambilan
kedua, aku tetap gembira selepas permohonanku berjaya. Oh
ya, aku ditawarkan kursus Kejuruteraan Elektrik. Selepas
mendaftar masuk ke Politeknik, aku berazam untuk membuat
yang terbaik. Setiap pelajaran aku tumpukan perhatian
sepenuhnya.

Tamat pelajaran di peringkat diploma. Aku mengisi setiap
permohonan kekosongan jawatan yang ada. Tidak lupa juga di
Tenaga Nasional Berhad. Setiap temuduga aku hadiri,
sehinggalah tiba waktu aku dipanggil untuk temuduga Tenaga
Nasional Berhad. Aku hadir dengan penuh yakin, segala
jawapan telah aku siapkan sebelum temuduga. Dan akhirnya,
selepas penat lelah untuk mengejar impian aku, aku diterima
bekerja di syarikat Tenaga Nasional Berhad.

Aku bangga dengan diri sendiri, atas segala pencapaian yang
aku kecapi. Mujur aku tidak berputus asa, dan aku tidak
menolak tawaran ke Kolej Komuniti dahulu. Aku berterima
kasih atas segala ilmu yang ditimba dan dicurahkan oleh
tenaga pengajar di Kolej Komuniti. Kolej Komuniti lah yang
membuka laluan untuk aku mencipta haluan hidupku yang
lebih cerah. Kerana Kolej Komuniti “Peneraju Berilmu dan
Berkemahiran”.



MOHAMAD AZRIN BIN
KAMARUDIN

TECHNICAL EXECUTIVE

rani mencuba, jangan tinggal solat,

bira, kerja keras & sentiasa bersaing




MOHAMAD AZRIN BJeN
KAMARUDIN

KONVOKESYE

KOLEJ KOMUNITI 2017

INSPIRASI KEJAYAAN

Mohamad Azrin Bin
Kamarudin merupakan alumni daripada
program Sijil Pemasangan Elektrik dan
Diploma Teknologi Solar Fotovoltan pada
tahun 2017. Anak kelahiran Felda Palong
Timur ini dilahirkan pada tanggal 17
September 1994. Setelah tamat latihan
WBL
di Mattan Engineering Sdn Bhd beliau terus
ditawarkan untuk bekerja di tempat
yang sama. Kini beliau bekerja sebagai
juruteknik dengan pendapatan RM 3100
sebulan. Tiada yang mustahil untuk

digapai dengan kezaman yang tinggi untuk

berjaya.

TECHNICAL EXECUTIVE

BIODATA

Nama : Mohamad Azrin bin Kamarudin
Tarikh Lahir 1 17 September 1994

Tempat Lahir : Segamat

Bilangan Adik beradik : Anak ke 8 daripada 9 beradik
Nama Ibu : Kamariah binti Lokman

Nama Bapa : Kamarudin bin Lasim

Bidang Pengajian : Teknologi Solar Fotovoltan
Tahun Tamat Pengajian : 2017
Pekerjaan : Juruteknik

LATARBELAKANG AKADEMIK

Sekolah Menengah Kebangsaan Ledang (2011)
SPM
Pencapaian: 2B+ 2B 1C+2C 1D

Kolej Komuniti Segamat 2 (2015)
Sijil Pemasangan Elektrik
HPNM: 3.36

Nama Institusi : Kolej Komuniti Segamat 2 (2017)
Diploma Teknologi Solar Fotovoltan
HPNM :3.68

Anugerah dan Pencapaian:

Pengerusi kadet polis

AJK Persatuan Usahawan muda

Pemain hoki dan bola sepak sekolah dan daerah

JPP

Pemain bola tampar kolej peringkat sukipt dan maskom
Anugerah Pelajar Cemerlang

MAKLUMAT KERJAYA

Nama Jawatan : Technical Executive

Nama Syarikat: Mattan Engineering sdn Bhd
Tarikh Mula Berkhidmat: 1 November 2016
Anggaran Pendapatan: RM3000-RM4000
Penglibatan dalam Projek:

6 projek home solar

2 projek komuniti

3 projek 425kwh

4 projek 1 mega

2 projek LLS (50 mega and 29 mega)

Bagaimana saya bermula di kolej komuniti.
Pada mulanya saya agak terkilan apabila tidak menerima
sebarang tawaran dari mana-mana politeknik dan universiti
tidak seperti rakan sekelas saya yang lain. Jika dibandingkan
keputusan saya dengan rakan yang berjaya ke politeknik dan
universiti adalah lebih kurang setara. Rasa cemburu juga
melihat rakan yang mendapat tawaran telah berhijrah keluar
daripada kampung halaman. Sedangkan saya masih belum
menerima apa-apa tawaran menyambung pengajian. Takdir
saya telah dipertemukan dengan seorang kenalan yang
memberitahu tentang Kolej Komuniti Segamat 2 kerana beliau
juga belajar di sana. Keesokan harinya, saya telah pergi ke
sekolah untuk meminta pandangan cikgu-cikgu di sekolah
berkenaan hasrat saya untuk belajar di kolej komuniti. Seorang
guru telah memberi nasihat yang telah membuatkan saya
bersemangat dan terpahat dihati sehingga sekarang adalah
“Azrin tidak penting di mana awak bermula tapi di mana awak
berakhir”. Saya terus pulang ke rumah untuk berjumpa dengan
ibu saya dan memberitahu saya ingin sambung belajar. Saya
agak risau juga kerana ibu seorang ibu tunggal dan tidak
berkerja. Ayah saya telah meninggal pada usia saya 12 tahun.
Oleh itu, saya risau menjadi bebanan kepada keluarga. Tetapi
ibu mana yang tidak mahu melihat anaknya menyambung
pelajaran dan berjaya dalam hidup.

Setelah diizinkan ibu, saya terus menghubungi abang ipar saya
bagi membantu saya mendaftar ke Kolej Komuniti Segamat 2.
Pada Julai 2012, bermula kehidupan saya sebagai seorang
pelajar di Kolej komuniti Segamat 2 dalam bidang Sijil
Pemasangan Elektrik. Di sini saya telah belajar mengenai sistem
pendawaian fasa tunggal, tiga fasa, tentang mesin elektrik
(motor sangkar tupai), penyelenggaraan penghawa dingin dan
lain-lain lagi. Banyak ilmu yang saya dapat di kolej komuniti.
Setelah 2 tahun menuntut ilmu dikolej komuniti akhirnya saya
berjaya menamatkan pengajian dalam bidang Sijil Pemasangan
Elektrik.

Dengan sijil yang saya perolehi di kolej komuniti segamat 2
banyak membantu saya dalam urusan mencari pekerjaan.
Selain mengambil upah membuat pendawaian, saya juga telah
ke Melaka untuk ditemuduga oleh beberapa kilang di sana. Ada
berberapa kilang yang melihat sijil SMK mesin tiga fasa saya
telah menawarkan pekerjaan untuk menjaga jentera atau
mesin di kilang mereka dengan gaji yang agak lumayan.
Setalah berapa bulan bekerja saya mengambil keputusan untuk
berhenti kerana ingin menyambung pengajian ke peringkat
diploma. Walaupun saya agak gusar kerana takut
membebankan keluarga tetapi ibu telah merestui serta
memberi galakan dan dorongan kepada saya.

Pada November 2014, saya telah mendaftar di Kolej Komuniti
Segamat 2 dalam bidang Diploma Teknologi Solar Fotovoltan.
Dengan yuran yang murah serta kemudahan asrama yang
disediakan secara percuma, ianya dapat meringankan
bebanan saya. Belajar benda baru dan sistem baru agak
sukar bagi saya kerana tiada asas dalam bidang solar. Pada
ketika itu sistem solar belum lagi berkembang dan banyak
perkara yang perlu dipelajari. Permulaan semester 1 amat
terkesan pada diri saya dan hampir berputus asa kerana
banyak kelas teori dan amali yang perlu saya hadiri. la
berbeza sewaktu saya di peringkat sijil di mana banyak kelas
amali berbanding teori.

Kerana tidak minat menulis dan membaca saya kurang faham
tentang sistem solar dan rasa putus asa serta ingin berhenti
tetapi apabila terfikir pegorbanan ibu dan keluarga serta
kata-kata semangat daripada rakan sekelas saya teruskan
belajar sehingga tahun akhir di mana saya perlu menjalani
latihan pratikal di industri. Saya menjalani latihan praktikal di
Mattan Engineering Sdn Bhd. Sewaktu pertama kali menjejaki
ke tempat praktikal perasaan agak gementar kerana di
syarikat ini mengunakan Bahasa Inggeris sedangkan saya
kurang fasih berkomunikasi dalam bahasa Inggeris.
Komunikasi merupakan cabaran yang besar bagi saya pada
ketika ini. Selain daripada itu, apa yang saya dan rakan
pratikal Llain risaukan adalah mampukah kami bersaing
dengan pelajar lepasan daripada politeknik dan universiti.
Alhamdulillah setelah menjalani latihan praktikal, terbukti
kami mampu bersaing dan saya telah ditawarkan bekerja di
Mattan sejurus tamat latihan. Saya telah diberi kerpecayaan
untuk mengendalikan beberapa projek besar sehinggalah ke
hari ini.




MUHAMMAD KHAIRI
BIN WAHID

PENGURUS SYARIKAT TOKAN MOTORSPORT

PRINSIP HIDUP

Tidak peduli apa orang kata,

l sehingga mencapai kejayaan.

KHAIRI 2020 ‘

peruskan berusaha, berdoa dan bertawakal, 1



MUHAMMAD KHALRA

BIN WAHID

PENGURUS SYARIKAT TOKAN MOTORSPORT

INSPIRASI KEJAYAAN

Muhammad
Khairi bin Wahid dilahirkan pada 5 Januari
1998 di Johor Bahru. Beliau telah
dianugerahkan Sijil Teknologi Elektrik pada
Konvokesyen Kolej Komuniti Negeri
Johor tahun 2019. Beliau juga telah dipilih
sebagai menerima Anugerah Usahawan
pada

konvokesyen tersebut. Dengan minat yang

mendalam dalam bidang usahawan
Muhammad
Khairi telah membuka syarikat membekal
barangan dan aksosori motosikal iaitu
Tokan Motorsport yang terletak di
Kampong Melayu Majidee, Johor Bahru.
Semoga
Muhammad Khairi terus berjaya dalam
bidang yang diceburinya dan menjadi
inspirasi kepada pelajar kolej komuniti
khususnya.

BIODATA

Nama : Muhammad Khairi bin Wahid
Tarikh Lahir : 5 Januari 1998

Tempat Lahir : Johor Bahru

Bilangan Adik Beradik  : Anak ke 3 daripada 6 beradik
Nama Ibu : Norliza binti Abd Hamid
Nama Bapa : Wahid bin Tahir

Bidang Pengajian
Tahun Tamat Pengajian
Pekerjaan

: Pemasangan Elektrik
: 2019
: Pengurus Syarikat Tokan Motorsport

LATARBELAKANG AKADEMIK

Sekolah Menengah Kebangsaan Taman Molek (2016)
SPM

Kolej Komuniti Segamat 2 (2019)

Sijil Pemasangan Elektrik

HPNM : 3.84

Pencapaian dan Anugerah:

Anugerah Usahawan Kolej Komuniti Johor 2019

MAKLUMAT KERJAYA

Nama Jawatan: Pengurus Syarikat

Nama Syarikat: Tokan Motorsport

Tarikh Mula Beroperasi : Januari 2019

Anggaran Pendapatan : RM7500-RM8000

Jenis Perkhidmatan:

Membekalkan alat-alat ganti dan accessories motor.

Minat dalam perniagaan telah mula berputik sejak saya
dibangku sekolah lagi. Ini mendorong saya untuk berniaga
secara kecil-kecilan setelah tamat Sijil Pelajaran Malaysia.
Sambil berniaga saya memohon untuk menyambung pelajaran
atas dorongan kedua ibu bapa saya. Alhamdullilah dengan
doa ibu saya telah ditawarkan ke Kolej Komuniti Segamat 2
dalam bidang Sijil Pemasangan Elektrik.

Di kolej komuniti saya telah didedahkan dengan kemahiran
teori dan amali yang memenuhi keperluan industri. Selain itu
juga di kolej komuniti saya telah didedahkan dengan
keusahawanan di mana terdapat kursus-kursus yang telah
saya ikuti. Dari sinilah saya mempelgjari ilmu keusawanan
lebih mendalam lagi. Perniagaan kecil-kecilan masih lagi
saya teruskan pada waktu lapang samaada atas talian
mahupun COD.

Setelah tamat belajar, saya terus mendapat pekerjaan di
syarikat praktikal saya iaitu Syarikat Salji Teknologi yang
menjalankan perkhidmatan selenggara penyaman udara. Saya
bekerja selama Llebih kurang 8 bulan selepas mengambil
keputusan untuk menubuhkan syarikat sendiri serta memberi
tumpuan sepenuhnya terhadap perniagaan saya.

Syarikat Tokan Motorsport telah didaftarkan bermula Januari
2019. Syarikat saya membekalkan aksesori motosikal yang
terletak di Kampung Majeedi, Johor Bahru. Buat masa
sekarang saya tidak mempunyai pembantu dan menguruskan
syarikat sendiri. Bagi saya di mana ada kemahuan di situ ada
jalan. Perasaan ingin mengubah taraf kehidupan kepada yang
lebih baik dan membantu orang yang memerlukan menjadi
inspirasi kejayaan saya.

Harapan saya pada masa hadapan ingin menjadikan Syarikat
Tokan Motorsport berkembang bukan sahaja di Johor malahan
mempunyai cawangan di negeri lain juga. Terima kasih kepada
kolej komuniti kerana memberikan saya ilmu yang boleh saya
manfaatkan. Semoga cerita saya dapat menyuntik semangat
pelajar untuk berjaya di masa hadapan.

MUHAMMAD SAFUAN
BIN ABD RAZAK

JURUTEKNIK INSTRUMEN

PRINSIP HIDUP

Cukup sekali, tiada lagi kegagalan buat kali kedua,

jadiin kegagalan itu sebagai faktor untuk berjaya.
Berani mengambil risiko dan se‘asakendah diri belajar dan terus belajar.

SAFUAN 2020 d



MUHAMMAD SAFUAN

BIN ABD RAIZAK

JURUTEKNIK INSTRUMEN

INSPIRASI KEJAYAAN

Muhammad Safuan bin Abd Razak
dilahirkan di Masjid Tanah Melaka. Beliau
merupakan anak bongsu dalam keluarga.
Ibunya merupakan tunggak utama
kejayaan Safuan. Berbekalkan keazaman
yang tinggi untuk berjaya serta dorongan
daripada keluarga Safuan melanjutkan
pelajaran ke peringkat diploma di Kolej

Komuniti Segamat 2 dalam bidang

Teknologi Solar Fotovoltan. Bermula
dengan bergiat aktif dengan aktiviti kolej,
beliau akhirnya berjaya menjadi pelajar
terbaik Diploma Teknologi Solar
Fotovoltan, KKS2 pada tahun 2018. Kini
Safuan telah bekerja sebagai juruteknik
instrumen dengan pendapatan yang
lumayan. Tidak pernah menyerah kalah
dan berusaha untuk berjaya merupakan

sumber inspirasi kejayaan beliau.

BIODATA

Nama : Muhammad Safuan bin Abd Razak
Tarikh Lahir : 21 April 1996

Tempat Lahir : Masjid Tanah, Melaka

Bilangan Adik Beradik  : Anak ke 4 daripada 4 beradik
Nama Ibu : Zabedah binti Saban

Nama Bapa : Abd Razak bin Ahmad

Bidang Pengajian : Teknologi Solar Fotovoltan
Tahun Tamat Pengajian : 2019
Pekerjaan : Juruteknik Instrumen

LATARBELAKANG AKADEMIK

Sekolah Menengah Kebangsaan Ghafar Baba, Masjid Tanah
(2012)

SPM

Pencapaian: 1A-,2B+,1B,2C,2D

Kolej Komuniti Masjid Tanah (2017)
Sijil Pemasangan Elektrik
HPNM : 3.84

Kolej Komuniti Segamat 2 (2019)
Diploma Teknologi Solar Fotovoltan
HPNM : 3.78

Anugerah:

Calon Anugerah Tokoh Siswa IPT/IPTA 2018

Anugerah Pelajar Cemerlang Konvokesyen Kolej Komuniti
Johor 2019

Anugerah Pelajar Terbaik Diploma Teknologi Solar Fotovoltan
KKS2 2018

MAKLUMAT KERJAYA

Nama Jawatan: Juruteknik Instrumen

Nama Syarikat: Esteem Energy Engineering Sdn. Bhd

Tarikh Mula Berkhidmat: Februari 2019

Anggaran Pendapatan: RM4000-RM4500

Penglibatan dalam Projek:

Kawalan instrumen dan penyelenggaraan di Melaka Refinery
Company Berhad.

“Cukup sekali, tiada lagi kegagalan buat kali kedua” kata-kata
ini menjadi pendorong utama saya dalam mengharungi
kehidupan bermula daripada seorang pelajar kolej komuniti
sehinggalah ke hari ini.

Episod cerita saya bermula apabila saya menyambung
pelajaran dalam bidang Sijil Pemasangan Elektrik (SPE) di Kolej
Komuniti Masjid Tanah ambilan November 2014. Langkah
tersebut didorong oleh kedua ibu bapa dan juga keluarga
untuk terus melibatkan diri dalam bidang kemahiran.
Kecekalan saya mula diduga apabila rakan-rakan lain yang
menyambung pelajaran ke peringkat ijazah di kolej mahupun
universiti tempatan menunjukkan rasa bangga terhadap
IPTA/IPTS masing- masing. Saya berasa agak terkilan kerana
saya hanya belajar di peringkat sijil di kolej komuniti. Namun
saya percaya dalam setiap langkah saya diiringi doa dan restu
ibu bapa.

Dengan minat yang mendalam dalam bidang kemahiran
pendawaian elektrik saya berani menyahut cabaran apabila
telah menyempurnakan pendawaian rumah kedai 3 tingkat
seorang diri dan hanya dibantu seorang rakan yang “zero
knowlage” dalam bidang pendawaian. Saya masih ingat lagi
semasa itu saya di semester 3 dan sedang menduduki
peperiksaan akhir. Saya mengambil langkah berani apabila
saya terus melakukan pendawaian sedangkan pada waktu itu
saya dalam minggu akhir peperiksaan semester 3. Namun
begitu, ia sedikitpun tidak menjejaskan keputusan peperiksaan
saya. Dengan langkah berani tersebut saya secara tidak
langsung telah membuka mata rakan-rakan dan komuniti
setempat tentang pandangan mereka terhadap kolej komuniti.

Dalam pada itu, saya mula mendapat kepercayaan membaiki,
membuat pendawaian baru serta banyak lagi projek yang
melibatkan pendawaian oleh komuniti setempat serta
saudara-mara terdekat. Setelah tamat latihan industri, saya
mendapat tawaran menyambung pelajaran ke peringkat
diploma di Kolej Komuniti Segamat 2 pada bulan Mac 2016.
Tanpa ragu dengan kolej komuniti, saya terus menyambung
pelajaran dalam bidang Diploma Teknologi Solar Fotovoltan di
mana ianya merupakan satu-satunya bidang yang terdapat di
kolej komuniti Malaysia. Cabaran saya bermula apabila saya
dilantik sebagai YDP Jawatankuasa Perwakilan Pelajar bagi
Sesi 2017. Penglibatan saya dalam Jawatankuasa Perwakilan
Pelajar boleh dikatakan agak aktif apabila saya banyak
merancang program untuk pelajar dan terlibat dengan
program JPP Kolej Komuniti Malaysia di peringkat kebangsaan.

Disamping aktif dalam JPP saya juga turut menyertai
pertandingan inovasi sehingga ke peringkat kebangsaan dan
berjaya merangkul pingat perak dalam pertandingan tersebut.
Pada tahun akhir saya telah menjalani latihan industri di
Syarikat Max Bell Sdn Bhd yang terletak di Damansara,
Selangor. Latihan industri tersebut mengambil tempoh selama
8 bulan. Sepanjang tempoh latihan banyak ilmu yang saya
pelajari luar daripada proses pengajaran dan pembelajaran
semasa saya di kolej. Selepas tamat 2 semester Work Based
Learning (WBL), saya terus mendapat tawaran bekerja di
syarikat tersebut. Ternyata nilai kebolehpasaran pelajar
lepasan kemahiran (TVET) begitu tinggi dalam industri.

Setelah 3 bulan bekerja sebagai Juruteknik Solar Sistem, saya
telah ditawarkan pekerjaan sebagai juruteknik elektrik di
Syarikat Esteem Energy Engineering Sdn Bhd di Masjid Tanah
Melaka dalam bidang Minyak dan Gas setelah melepasi
saringan temuduga dengan hanya menggunakan sijil kolej
komuniti sahaja. Disebabkan faktor kesihatan ibu, saya
mengambil keputusan menolak tawaran tersebut dan tinggal
bersama mereka di kampung. Namun “tuah ayam nampak di
kaki tuah manusia siapa yang tahu” saya telah ditawarkan
jawatan sebagai juruteknik instrumen kerana terdapat
kekosongan jawatan dalam syarikat tersebut. Tawaran
tersebut adalah berdasarkan keputusan diploma saya yang
cemerlang pada dasarnya.

Dengan pegangan kata-kata “hidup tanpa cabaran adalah
sia-sia” saya menggalas tawaran tersebut dengan permulaan
zero knowlagde berkenaan instrumen. Namun, dengan
bantuan dan pengalaman rakan-rakan sekerja saya telah
diberi tunjuk ajar yang baik. Bermula dari Februari 2019
sehinggalah kini saya telah berkhidmat bersama syarikat ini
dan bekerja di Melaka Refinery Company Sdn Bhd di Melaka.
Alhamdulillah syukur saya panjatkan kerana dapat bekerja
dekat dengan kedua ibu bapa. Begitulah sedikit sebanyak suka
dan duka saya dari bergelar seorang pelajar kolej komuniti
sehinggalah sekarang. Namun pengalaman banyak mengajar
saya erti kehidupan di mana ilmu yang berkat adalah ilmu
yang dimanfaatkan dan digunakan ke jalan yang sepatutnya.
Kunci utama kejayaan saya boleh dikatakan adalah berkat
doa kedua ibu bapa serta redha guru dan pensyarah. Pesanan
untuk pelajar, kegagalan bukan bererti penamat. Namun bagi
saya kegagalan adalah titik permulaan bagi kejayaan baharu.
Teruskan berjuang menuntut ilmu kerana di dalam hadis
riwayat Tarmizi ada menyebut “barang siapa yang melangkah
untuk sesuatu ilmu maka nescaya Allah memudahkan baginya
jalan untuk ke syurga. Teruskan lah menuntut ilmu walaupun
sukar.

